
ORDINANTZIA SINDACALI
N° 4 de su 06.06.2017

CHISTIONI: SCOLA DE S’INFANTZIA SERRAT PRIMA PO FAI TRABALLUS.

SU SINDIGU

Cunsiderau ca sa diri 20.04.2017 Reg. n. 83 est stétiu fatu su cuntratu de apaltu de is
traballus de Ristruturatzioni de sa scola de s’infantzia de Bia Trento, e ca po ddus fai s’est
postu su tempus de 90 dis;

Cunsiderau ca, po cunformai s’abisongiu de sighida de s’atividadi didatica, de is tempus
cuntratualis e puru de siguresa de su cantieri, est stetiu concordau intra su RUP, sa
Diretzioni traballus e s’lmpresa chi ddus fait de cumentzai is traballus a partiri de su
19.06.2017, cun s’impignu de ddus acabai intra su 09.09.2017;

Ritenniu ca c’est abisongiu de lassai sceti a s'impresa chi fait is traballus totu su fabricau e
is logus in lacara, fadendu firmai is atividadis didaticas a partiri de su 19 de lampadas 2017
e fintzas a su 09 de cabudanni 2017;

Ritenniu ca c’est abisongiu, in prus, de non fai intrai su personali dipendenti de s’istitutzioni
scolastica po totu su tempus de is traballus e in s’interis chi si faint, po ndi bogai perigulus
e strobus cun s’atividadi de s’impresa chi ddus fait;

Biu s’art. 54 de su T.U.E.L. 267/2000;
ORDINAT

A cunsideru de totus is arrexonis naradas in pitzus, ca si torrant a nai totus innoi 1) sa
serrada de sa scola Fabrizio De Andre, Scola de s’Infantzia de Bia Trento a partiri de su 19
de lampadas 2017 e fintzas a su 09 de cabudanni 2017;

2) su divietu de intrada a su personali dipendenti de s’istitutzioni scolastica po totu su tempus
de is traballus € in s’interis de cussus etotu, po ndi bogai perigulus e strobus cun s’atividadi
de s’impresa chi ddus fait.

Barrali, 06.06.2017
SU SINDIGU



